
የኢትዮጵያ ቅርስ ጥበቃ ባለሥልጣን የ2ዐ12 በጀት ዓመት የፋይናንስ ኦዲት 

ግኝት ሪፖርት በተመለከተ የተሰጠ ግብረ-መልስ፣ 
 

1. መግቢያ  

 

በ6ኛው ዙር 1ኛ ዓመት የሥራ ዘመን የኢፌዲሪ የህዝብ ተወካዮች ም/ቤት የመንግሥት ወጪ 

አስተደደርና ቁጥጥር ጉዳዮች ቋሚ ኮሚቴ በምክር ቤቱ  የአሰራር እና የአባላት ስነ-ምግባር 

ደንብ ቁጥር 7/2010 እና በተሻሻለው የቋሚ ኮሚቴዎች አደረጃጀት፣ ተግባርና ኃላፊነት 

ውሳኔ ቁጥር 3/2014 አንቀጽ 8 ንዑሰ አንቀጽ 1-8 ተለይተው በተሰጠው ተግባራት 

መሠረት በፌዴራል ዋና ኦዲተር መ/ቤት የተከናወነ የኦዲት ሪፖርቶችን በመመርመር 

በም/ቤቱና በመንግስት የተሰጣቸውን ኃላፊነት በአግባቡ መወጣታቸውን በህዝብ ይፋ 

መድረክ እና በመስክ ክትትል ቁጥጥር በማድረግ በኦዲት ግኝቱ የማስተካከያ እርምጃ 

መውሰዳቸውን ያረጋግጣል፤ የማስተካከያ እርምጃ ባልተወሰደባቸው ላይ ተገቢው የእርምት 

እርምጃ እንዲወስድ ድጋፍ ያደርጋል፡፡ 

በመሆኑም ቋሚ ኮሚቴው 2012/2013 በጀት ዓመት የኢትዮጵያ ቅርስ ጥበቃ ባለሥልጣን 

የ2ዐ12 በጀት ዓመት የፋይናንስ ኦዲት ግኝት ሪፖርትን መሠረት በማድረግ ጥር 4/2014 

ዓ.ም ይፋ የህዝብ ውይይት አካሄዷል፡፡ 

የፌዴራል መንግሥት የኢትዮጵያ ቅርስ ጥበቃ ባለሥልጣን የቅርስ ጥናትና አጠባበቅ 

አዋጅ ቁጥር 2ዐ9/1992 አንቀጽ 3 ንዑስ ቁጥር 9 የቅርስ ምዝገባ ቅርስን ለመለየት 

፣ለቆጣጠር ፣ለማጥናት፣ ለመጠገን፣ ለትምህርትና ለመዝናኛነት የሚውልበትን ሁኔታ 

የማመቻቸት ተግባራትን ያከናውናል፡፡ 

በዚሁ መሠረት በፌዴራል ዋና ኦዲተር መ/ቤት በኢትዮጵያ ቅርስ ጥበቃ ባለሥልጣን 

በተደረገው የፋይናንስ ኦዲት መሠረት ከተገኙ ግኝቶች ዋና ዋናቹ ፡- 

 በገቢ ሂሳብ ሪፖርት፣  

 በወጪ ሂሳብ ሪፖርት፣  

 በተሰብሳቢ ሂሳቦች ሪፖርት፣  

 በተከፋይ ሂሳቦች ሪፖርት፣  

 በዝውውር ሂሳቦች ሪፖርት፣  

 በሂሳብ ማመዛዘኛ፣ 

 በመንግስት ንብረት አያያዝን በተመለከተ   

ከላይ በተዘረዘሩት ግኝቶች ላይ በኢትዮጵያ ቅርስ ጥበቃ ባለሥልጣን ምላሽ ለመስጠት 

ተሞክሯል፡፡  ነገር ግን በስብሰባው ላይ የተሳተፉ የንግድና ቱሪዝም ጉዳዮች ቋሚ ኮሚቴ 

አባላት፣ የባለድርሻ አካላት በተሰጠው አስተያየት የመንግሥት ወጪ አስተዳደርና ቁጥጥር 

ጉዳዮች ቋሚ ኮሚቴ በኢትዮጵያ ቅርስ ጥበቃ ባለሥልጣን የቀረቡ ምላሾች አጥጋቤ  

አለመሆኑን አመላክቷል፡፡  ስለዚህ ባለሥልጣን መ/ቤቱ ከላይ በተጠቀሱት በዋና ዋና 

ርዕሶች ስር የተዘረዘሩ በዋና ኦዲተር የተገኙትን ግኝቶች በአጭር ጊዜ ውስጥ ማሻሻል 

እንደሚገባው ቋሚ ኮሚቴው ወስኗል፡፡  ይህንንም ውሣኔ ተግባራዊ ለማድረግ የኢትዮጵያ 

ቅርስ ጥበቃ ባለሥልጣን  እስከ ጥር 24/2ዐ14 ዓ.ም. ድረስ የግኝቱ ማሻሻያ መርሃ ግብር 

ወይም ዕቅድ በማዘጋጀት ለቋሚ ኮሚቴውና ለዋና ኦዲተር በማሳወቅ፤ የኦዲት ግኝቶችን 

ከማረምና ከማስተካከል አንፃር ከላይ በተገለፀው መሠረት ባለሥልጣን መ/ቤቱ በአዋጅ 

የተሰጡትን ኃላፊነት ተግባራት እንዲሁም በሥራ ሂደት እንቅፋት የሆኑ የአሰራር፣ 

የመመሪያና የህግ ክፍተቶችን በመለየት ተልዕኮውን በአግባቡ ለመወጣት ከሚመለከታቸው 

አካላት ጋር በመነጋገር የሚጠበቅበትን ሃገራዊ ኃላፊነቱን በአግባቡ እንዲወጣ በማለት ይህ 

ግብረ መልስ ተሠጥቷል፡፡    

 

በህዝብ ተወካዮች ም/ቤት    

 የመንግስት  ወጪ አስተዳደርና ቁጥጥር ጉዳዮች ቋሚ ኮሚቴ 

 ጥር/2012 ዓ.ም 

 

 

 


